
HYRJE 

 
Ky nenprojekt eshte nje investim i identifikuar si pjese e aktiviteteve te vitit te pare, te financuara ne 

kuader te projektit te propozuar për Zhvillim të Integruar Urban dhe Ekonomik ne Shqiperi, i cili pritet 

te luaje nje rol te vecante si project pilot i cili do te demonstroje nje qasje inovatore dhe te integruar per 

zhvillimin rajonal ne linje me Strategjine e re te Zhvillimit Territorial dhe Strategjine e Menaxhimit 

Bregdetar.  

Ky plan menaxhimi social dhe mjedisor trajton rehablitimin e rruges me kalldrem. Nje nenprojekt tjeter 

nen kete ombrelle projektesh, i cili parashiohet te zbatohet ne qytetin e Beratit, eshte rehabilitimi i 

rruges automobilistike, per te cilen do te pergatitet nje tjeter Plan Menaxhimi Social dhe Mjedisor, pasi 

te finalizohet projekti teknik. 

Nuk parashikohet te kryhen shpronesime dhe nuk do te kete ndikim ne pronat private gjate zbatimit te 

ketij projekti. 

Qellimi i nenprojektit eshte rehabilitimi i rruges kembesore te Kalase se Berat (Figura 1), ne nje gjatesi 

prej 1,060 m, perfshire piken panoramike Tabja ne anen jugore te Kalase (Figura 2.2).  

Figura 1: Pamje nga gjendja ekzistuese e rruges me kalldrem per ne Kalane e Beratit 

 

Ne saje te arkitektures, trashegimise kultrore dhe ndertesave karakteristike, Berati eshte konsideruar nje 

nga qytetet me te bukura te Shqiperise prej dekadash. Berati eshte nominuar gjithashtu qytet UNESCO 

ne vitin 2008. Kalaja e Beratit eshte gjithashtu ne listen e Monumenteve te Kultures qe mbrohen nga 

ligji shqiptar. Kjo kala ndodhet permbi lumin Osum. 

Lumi i Osumit ndodhet ne pjesen jugore te Shqiperise. Ai buron nga pjesa jugperendimore e Qarkut 

Korce, prane fshatit Vithkuq, ne nje lartesi prej 1,050 m. Lumi Osum rrjedh fillimisht permes bashkise 

Kolonje, me tej ne perendim drejt Cepanit dhe ne veriperendim permes Corovodes, ku kalon dhe neper 

kanionet e famshme te Osumit, Poliçan, Berat dhe Urë Vajgurore. Ai bashkohet me lumin Devoll prane 

Kucoves, per te formuar Semanin. Ky i fundit perfundon me tej ne detin Adriatik.  

Kalaja e Beratit daton 2,500 vite perpara dhe te dhenat e gjetura tregojne qe eshte pushtuar nga 

Romaket 200 para eres sone. Pas shume shekuj perforcimesh me gure, perimetri i jashtem erdhi duke u 

zgjeruar me kalimin e kohes, nen sundimin bizantin, ne shekujt e 5-te, 6-te dhe 13-te. Aktualisht, Kalaja 

po restaurohet, bazuar dhe ne faktin qe eshte ne listen UNESCO te trashegimise boterore. Kalaja e 

Beratit lidhet me qytetin nepermjet shume rrugeve me kalldrem. Kalaja eshte nje lagje e banuar. Qyteti i 

Beratit ka nje popullsi prej rreth 70,000 banoresh, nga te cilet 600-700 jetojne ne zonen e kalase.  

Se fundmi, rruget me kalldrem per ne kalane e Beratit jane demtuar. Kjo ka ardhur per shkak te 

aktivititeteve te ndertimit dhe kalimit te mjeteve te shumta per arsye turistike, sherbime komuniteti, 

furnizim pikash tregtare, etj.  

Bazuar ne projektin teknik, nenprojekti parashikon rehabilitimin e shtreses ekzistuese te rruges, 

permiresimin e sistemit te kanalizimit, ndricim dhe sinjalistike. Projekti gjithashtu perfshin 

rehabilitimin e ñTabjesò (Figura 2.2, 5), e cila eshte nje pike panoramike mbi qytetin e Beratit qe ofron 

nje pamje piktoreske te ketij qyteti te mbrojtur nga UNESCO. Pjese e aktiviteteve te projektit, gjate 

fazes parandertimore, jane dhe disa punime paraprake te vogla per pastrimin e zones perreth pikes 

panoramike te Tabjes qe permban rrenojat e nje antene te vjeter (Figura 2.1, 3), jashte sherbimit, si dhe 

nje godine e lidhur me te (me siperfaqe afersisht 5 m
2
), qe nuk eshte ne perdorim, por dikur sherbente 

per funksionimin e antenes (Figurat 2 dhe 3). 

Detajet e nderhyrjes tek pika panoramike e Tabjes perfshijne: Largimin e godines 1-kateshe te antenes, 

largimin e antenes, shtrimin me kalldrem te kesaj pjese, vendosjen e shufrave anesore mbajtese 

metalike, stola druri me structure metalike, kosha mbeturinash dhe teleskop.  

 

 

 

 

 

Figura 2.1: Pamje nga antenna qe do te largohet 

Figura 2.2: Pamje e Tabjes (lart) nga qyteti i Beratit 

Figura 3: Pamje e nderteses se antenes qe do te largohet (ndertesa me tulla te kuqe)  

 

 

 

Projekti teknik eshte kontraktuar nga Delegacioni Europian ne Shqiperi, me perfitues Ministrine e 

Kultures dhe Bashkine Berat. Projekti eshte hartuar nga bashkimi i kompanive Safege+AAK+Atelier4, 

ne Nentor 2014.  

Planimetria e projektit jepet ne figuren 6.1, ku rruga ñMihal Komnenoò eshte e ngjyrosur ne te gjelber.  

 

 

 

 

Figura 4: Pamje e rruges ekzistuese ne kushtet aktuale  

Figura 5: Pamje nga pika panoramike e Tabjes  

 

 

 

Figura 6.1: Harte e rrugeve qe lidhen me kalane e Beratit (rruga Mihal Komneno me te gjelber)  

Figura 6.2.: Pamje satelitore e vendndodhjes se pikes panoramike te Tabjes dhe rruges Mihal 

Komneno (Burimi: Google Earth)  

 

Gjendja baze mjedisore dhe sociale 

 

Vendndodhja e nenprojektit, terreni dhe peisazhi  

 

Nenprojekti ndodhet ne qytetin e Beratit. Komponentet  e vendndodhjes se projektit jane karakteristike 

te nje mjedisi urban, me klime mesdhetare. Berati ndodhet ne qender te Shqiperise, i rrethuar nga malet 

ne lidhje dhe perendim. Terreni eshte i shumellojshem: kodrinor, malor dhe fushor, me nje lartesi 

mesatare 455 m mbi nivelin e detit.  

Rruga kembesore (ne ngjyre te gjelber ne Figuren 6.1) eshte me pjerresi te madhe dhe shkon lart nga 

qyteti i Beratit deri ne Kala. Pika panoramike e Tabjes ndodhet ne skajin jugor te Kalase (Figura 6.2).  

Klima  

Klima e Beratit eshte tipike mesdhetare. Temperatura mesatare vjetore eshte 15.9 °C, me temperature  

absolute me te ulet -12.2 °C dhe temperature absolute me te larte 47.1 °C. 

Vera eshte e gjate dhe e thate, ndersa dimr i eshte i lagesht, me nje sasi rreshjesh mestare vjetore prej 

1200 mm.  

 

Hidrologjia dhe resurset ujore 

 

Qyteti i Beratit ndodhet ne te dy anet e lumit Osum (Figura 7). Osumi eshte nje nga lumenjte kryesore 

te Shqiperise, i rendesishem per bujqesine, hidroenergjine, ekologjine, turizmin dhe peisazhin.  

 

 

Figura 7: Lumi Osum dhe qyteti i Beratit 

Regjimi i lumit Osum varet nga variabiliteti atmosferik dhe avullimi. Sipas Raportit Kombetar te 

Gjendjes se Mjedisit (2015), pergatitur nga Agjencia Kombetare e Mjedisit, lumi Osum paraqitet me nje 

cilesi mesatare te ujit ne lidhje me parametrat si Nevoja Kimike per Oksigjen, Nevoja Biologjike per 

Oksigjen, Nitratet dhe Fosfori (Standardet e BE).  

Gjate viteve te fundit, jane kryer punime brenda zones se kalase per te rehabilituar te gjithe zonen 

brenda mureve, siperfaqet me kalldrem, sistemin elektrik dhe sistemet e kanalizimeve (ujin e pijshem, 

ujerat e zeza dhe ujerat e bardha).  


















